
	· Ռազմավարությամբ սահմանված թիրախներին հասնելու նպատակով էներգետիկայի արդյունաբերական գործընթացների, գյուղատնտեսության, անտառային տնտեսության և այլ հողօգտագործման և թափոնների ոլորտներում առաջարկվող գործողությունները ներառում են թվով 10 միջոցառումներ և պահանջում են հսկայածավալ ներդրումներ՝ ըստ գնահատումների շուրջ 7.2 մլրդ դոլար՝ ֆինանսավորման աղբյուր դիտարկելով Զարգացման ֆինանսավորման կազմակերպությունները, արտահանման վարկավորման գործակալությունները և համակցված ֆինանսավորումը (ենթադրում է ֆինանսական գործիքների օգտագործում մասնավոր կապիտալ ներգրավելու համար): Ընդ որում միջոցառումների իրականացման ժամկետները հիմնականում սահմանվել են 2031-2050թթ.:
Վերոգրյալի կապակցությամբ հայտնում ենք, որ Հավելվածի վերաբերյալ առարկություններ չունենք:

· Միաժամանակ կարևորում ենք Ռազմավարության գործողության ընթացքում միջոցառումների իրականացման արդյունքում պետական բյուջեի վրա հնարավոր ազդեցությունների գնահատումների առկայությունը:

	Ընդունվել է:















Ընդունվել է: 
Ռազմավարության 8-րդ գլխով ներկայացվում են մոնիթորինգի և գնահատման գործընթացները: Ընդ որում, գնահատման հիմքում դրված չափանիշների շարքում (կետ 109) ամրագրված են նաև արդյունքների և ներդրված ռեսուրսների հարաբերակցության, ինչպես նաև միջոցառումների իրականացման արդյունքում ինչպես դրական, այնպես էլ բացասական փոփոխությունների գնահատման պահանջները:

	ԾՐԱԳՐԵՐԻ ՓՈՐՁԱՔՆՆՈՒԹՅԱՆ ՎԱՐՉՈՒԹՅՈՒՆ

	1. Նախագծով հաստատվող Հավելվածի (այսուհետ՝ Հավելված) 2-րդ՝ «Ջերմոցային գազերի արտանետումների վրա ազդող հիմնական գործոնները» բաժնի 7-րդ 12-րդ, 14-րդ և այլ կետերում ջերմոցային գազերի արտանետումների ցուցանիշները ներկայացված են 2017թ. տվյալներով, ուստի առաջարկում ենք ներկայացնել նաև վերջին տարիների ցուցանիշները՝ ամբողջական պատկեր ստանալու համար: 
 
2. Հավելվածի 8-ից 11-րդ կետերով ներկայացված են համապատասխան վերլուծական տեղեկություններ և ցուցանիշներ, սակայն նշված չեն այդ վերլուծությունների հղումները համապատասխան հրապարակումներին: 
Նույնը վերաբերում է առանձին ոլորտների մասով ներկայացված ցուցանիշներին: 

	3. Հավելվածի 23-րդ և 24-րդ կետերի համաձայն՝ ազոտի ենթօքսիդի արտանետումներն առաջանում են գոմաղբի օգտագործումից, կենսազանգվածի այրումից և մշակվող հողերից: Առաջարկում ենք խմբագրել նշված կետերը՝ կոնկրետացնելով «մշակվող հողերից» արտանետումների բովանդակությունը: 

	4. Հավելվածի 45-63-րդ կետերում ներկայացված են Հայաստանի ցածր արտանետումներով զարգացման հետագա սցենարները, ինչպես նաև դրանց ազդեցությունը ոլորտային զարգացումների վրա (ներկայացված են համապատասխան ցուցանիշներ): Այս կապակցությամբ պարզաբանման կարիք ունեն կատարված հաշվարկների մեթոդաբանական և վերլուծական հիմքերը: Օրինակ՝ 59-րդ կետով «նախատեսվում է նաև ներմուծել կերի ավելի բարձր մարսողությամբ խոշոր եղջերավոր կենդանիներ։ «Մ» սցենարով տարեկան կներմուծվի 3000 խոշոր եղջերավոր կենդանի, որի արդյունքում արտանետումները կնվազեն 1206 ԳգCO2 համ. չափով 20 տարվա ընթացքում։ «ԼՄ» սցենարով տարեկան նոր ցեղերի 10000 խոշոր եղջերավոր կենդանու կամ մինչև 2050թ.՝ 38000 խոշոր եղջերավոր կենդանիների ներմուծումը թույլ կտա կրճատել արտանետումները 1624 ԳգCO2 համ. չափով»: 
		Այս կապակցությամբ հայտնում ենք, որ հիմնավորման կարիք ունեն, «ներմուծել կերի ավելի բարձր մարսողությամբ խոշոր եղջերավոր կենդանիներ» արտահայտությունը՝ ոլորտի վրա ազդեցության էական կշիռ ունենալու տեսանկյունից: Բացի այդ, պարզաբանման կարիք ունի, թե ի՞նչ ցեղատեսակի կենդանիների է վերաբերում տվյալ դրույթը, ինչ ազդեցություն կարող է ունենալ տվյալ գործընթացը տավարաբուծության ճյուղի զարգացման վրա, ի՞նչ գիտական հիմնավորումներ կան և այլն:
Նույնը վերաբերում է նաև Աղյուսակ 2-1-ի՝ «3. Գյուղատնտեսություն, անտառային տնտեսություն և այլ հողօգտագործում (առանց անտառային տնտեսության և այլ հողօգտագործման)»  բաժնի 10-11 կետերին: 










	5. Առաջարկում ենք խմբագրել Հավելվածի 71-րդ կետը՝ հանելով «հասարակական գիտակցության» բառերը:
		6. Հավելվածի 76-րդ կետում հստակեցման կարիք ունեն ներդրումների գնահատված ցուցանիշները: 



	7. Հավելվածի 79-րդ կետում «Արտանետումների առևտրի համակարգի» բառերն առաջարկում ենք փոխարինել «Արտանետումների քվոտայի առևտրի համակարգի» բառերով՝ այն համապատասխանեցնելով նույն կետի այլ դրույթներին: 




	8. Աղյուսակ 2-1-ում նախատեսված միջոցառումները ամբողջությամբ չեն ապահովում Ռազմավարությամբ նախատեսված գործընթացների իրականացումը: Օրինակ՝ Հավելվածի 80-րդ կետի համաձայն՝ «Կառավարությունը հանձնառու է մշակել նաև «Կլիմա-արտաքին պարտք» հաշվանցման մեխանիզմ», որի մասով սակայն համապատասխան միջոցառում  նախատեսված չէ: 






















	9. Ռազմավարությունն անհրաժեշտ է համապատասխանեցնել ՀՀ վարչապետի 30.12.2021թ. «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգը հաստատելու մասին» N1508–Լ որոշմամբ հաստատված մեթոդական հրահանգի (այսուհետ՝ Մեթոդական հրահանգ) պահանջներին, մասնավորապես.
- Մեթոդական հրահանգի 14-րդ կետի համաձայն՝ «պետական եկամուտների և ծախսերի վրա ազդեցություն ենթադրող բոլոր ռազմավարություններին կից կազմվում են ռազմավարական փաստաթղթի տիտղոսաթերթեր, որում, որպես կանոն, ներկայացվում է ամփոփ տեղեկատվություն ռազմավարական փաստաթղթի անվանման, մշակող մարմնի, կարգավիճակի (նոր/վերանայված ծրագիր), մշակման հիմքերի, պետական ծախսերի վրա ազդեցության գնահատականի, ընդգրկման ժամանակահատվածի, ներառված ոլորտների, նպատակների և կատարողական ցուցանիշների վերաբերյալ»: 
Այս կապացությամբ հայտնում ենք, որ փաթեթին կից անհրաժեշտ է ներկայացնել նաև ռազմավարական փաստաթղթի տիտղոսաթերթը: 
10. Հիմք ընդունելով Վարչապետի 27.03.2023թ. N02/08.86/10249-2023 հանձնարարականը՝ առաջարկում ենք Նախագիծը լրամշակելիս, անհրաժեշտության դեպքում, հաշվի առնել կարգավորվող ոլորտում մինչ այժմ ընդունված ռազմավարական փաստաթղթերում տեղ գտած դրույթները, դրանց փաստացի և գործնական արդիականությունը:
	Ընդունվել է: 
Ջերմոցային գազերի արտանետումների ցուցանիշները թարմացվել են վերջին՝ 1990-2019թթ ազգային կադաստ-րի համաձայն:



Ընդունվել է:
Հավելվածի 7-րդ կետը մատնանշում է ՀՀ ջերմոցային գազերի ազգային կադաստրը:


Ընդունվել է:
Աշխատանքային կարգով պարզաբանում է տրվել առ այն, որ օգտագործված տեր-մինը IPCC 2006 ուղեցույցի 3.C.4, 3.C.5 կատեգորիան է:

Ընդունվել է:
Աշխատանքային կարգով ներկայացվել է նախագծի մշակման շրջանակներում իրականացված՝ գյուղատնտեսության ոլորտում մեղմ-ման հնարավորությունների գնահատման վերաբերյալ համապատասխան ուսումնասիրությունը http://www.nature-ic.am/hy/publication/Mitigation-Potential-of-Agriculture-Sector-in-Armenia/12797, որը ներկայացվել է նաև հանրային քննարկման և հրապարակված է: Ուսումնասիրության արդյունքների համաձայն,  գյուղատնտեսության  ՋԳ արտանետումների մեծ մասը մեթանի արտանետումներն են խոշոր եղջերավոր կենդանիների աղիքային խմորումից: Ըստ այդմ, արտանետումների կրճատ-ման հիմնական ներուժը հենց այդ ուղղությամբ է, իսկ բարձր մարսողությամբ ԽԵԿ ցեղերի մոտ աղիքային խմորումից արտանետումները էականորեն ցածր են: Այսինքն, նոր ցեղերի ներմու-ծումը նպաստում է ճյուղի արդյունավետության բարձ-րացմանը (բարձր կաթնատ-վություն, մսատվություն), իսկ կլիմայի փոփոխության տեսանկյունից նաև արտա-նետումների կրճատմանը: 

Ընդունվել է:


Ընդունվել է:
Համապատասխանեցվել է ծրագրերի ֆինանսական գնահատականների հետ:

Աշխատանքային կարգով պարզաբանվել է, որ տերմինը միջազգայնորեն ընդունված «Emission trading system» տերմինի թարգմա-նաբար օգտագործումն է՝ ներառելով բոլոր հնարավոր տարատեսակները:

Ընդունվել է:
Ռազմավարությունը լրամշակվել է հիմք ընդունե-լով վերջին ոլորտային զարգացումներն ու ծրագ-րային փոփոխությունները: Միաժամանակ, 
փոխվարչապետ Տիգրան Խաչատրյանի գլխավորու-թյամբ տեղի ունեցած ՄԱԿ «Կլիմայի փոփոխության մասին» շրջանակային կոնվենցիայի և Փարիզյան համաձայնագրի պահանջ-ների ու դրույթների կատար-ման միջգերատեսչական համակարգման խորհրդի նիստում քննարկվել է ռազմավարության նախա-գիծը՝ մանրամասն անդրա-դարձ կատարելով դրա շրջանակներում տարբեր ոլորտային ուղղություններով սահմանված միջնաժամկետ և երկարաժամկետ թիրախ-ների ապահովման համար անհրաժեշտ գործողություններին։

Ընդունվել է:
Տիտղոսաթերթը մշակվել է:

























Ընդունվել է:
Նախագիծը լրամշակվել է ընդունված ռազմավարական փաստաթղթերի հիման վրա:

	ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ և 
ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ

	Նախագծով ներկայացված կարգավորումները կրում են ընդհանրական բնույթ: Սահմանված չեն հստակ միջոցառումների ցանկ` հստակ կատարման ժամկետներով:
	Ընդունվել է:
Նախագիծը հնարավորինս լրամշակվել է ընդունված ռազմավարական փաստաթղթերի հիման վրա:
Միաժամանակ, 
փոխվարչապետ Տիգրան Խաչատրյանի գլխավորու-թյամբ տեղի ունեցած ՄԱԿ «Կլիմայի փոփոխության մասին» շրջանակային կոնվենցիայի և Փարիզյան համաձայնագրի պահանջ-ների ու դրույթների կատար-ման միջգերատեսչական համակարգման խորհրդի նիստում քննարկվել է ռազմավարության նախա-գիծը՝ մանրամասն անդրա-դարձ կատարելով դրա շրջանակներում տարբեր ոլորտային ուղղություններով սահմանված միջնաժամկետ և երկարաժամկետ թիրախ-ների ապահովման համար անհրաժեշտ գործողություններին։

